
Der Refrain des Klagelieds 
Text: Daniel Hagmann /  

Pascale Meyer /  

Thomas Reck 

Musik:     Thomas Reck 

 

 
Höre mer uff mit däm ewige Gfasel 

 

Vo dere Superhauptschtadt Metro Basel 

 

Uns fählt d’Prärie, am Knöi vom Rhy 

 

Früener isch eh alles besser gsi 

 

 

 

Basel tickt anders, behauptet d'Regierig 

 

S'Münschter isch z’niedrig und s'Rhybord isch schmierig 

 

Dr Lärm isch z'lut, dr Rägä z'nass 

 

Und ab em elfi isch’s still uf dr Gass 

 

 

 

Sag mer: wie cool darf’s no sii? 

 

Kriegsch nie ne meh ä „normal Käffeli“ 

 

S’git nur no Latte Machiato 

 

Kumm sag mer wo, simmer denn do? 

 

 

 

Höre mer uff mit däm ewige Gfasel 

 

Vo dere Superhauptschtadt Metro Basel 

 

Drum Gross und Chlii, stimmed luut ii:   

 

Mir wänn es bitz meh Prärie am Rhy!  

 

 

 

 


